
UNGGLE GUUGL  
 
 

Wieso het dr Ventilator kes Ventil? 
Warum steit eigentlech d’Parkuhr nid im Park? 

Was genau pflanzt üse Chinder-Gärtner aa? 
Und warum isch mi Fernseh geng so nah? 

 
Dr Vater het ke blasse Schimmer 
drum ga n'ig ids Compi-Zimmer: 

tipp und klick - nach zwo Sekunde 
het's dr Unggle Guugl gfunde 

 
Wieso läbt dr Fotograf nid imne Schloss? 

Warum git es Batterie-Huhn gar ke Strom? 
Wie lang steit d’Wiehnachte äch scho vor dr Tür? 

Und warum isch d’Antilope gliich drfür? 
 

D’Muetter het ke blasse Schimmer 
drum ga n’ig ids Compi-Zimmer 

tipp und klick – nach zwo Sekunde 
het’s dr Unggle Guugl gfunde 

 
Wieso erfüllt dr Sattelschlepper nid si Job? 

Warum chame Finger-Negel schlecht iischlah? 
Wie genau schwümme d’Meersöili über ds Meer? 

Und warum hei d’Lottozahle nie es Gwehr? 
 

Dr Lehrer het ke blasse Schimmer 
drum ga n’ig ids Compi-Zimmer 

tipp und klick – nach zwo Sekunde 
... 
 

Niene het’s e blasse Schimmer 
dunkel isch’s im Klasse-Zimmer 

Stromusfall – scho sit drei Stunde 
u dr Unggle isch verschwunde 

 
 
 

 Stefan Kohler 


